
 

Rea u amohela karolong ena ea 
bone ea Ntsoe Leng, e hlahisoang 
habeli ka selemo.  E phatlalalitse 
ke ôMamekhatlo oa Mekhatlo ea 
Batho ba nang le Bokooa Lesotho.  
Leselinyana lena la litaba le kentse 
kahare ho lona  litaba le maikutlo 
a tsoang karoloaneng ea litaba tsa 
bokooa tse ngoloang marang-
rang, tse etsahetseng khoeling tse 
tġeletseng tse fetileng. Ha u na le 
thahasello ho ithuta haholoanyane 
ka LNFOD, kapa u ka rata ho tse-
ba haholoanyane ka batho bao re 
sebetsang ômoho le bona, ekasi-
tana le ho fumana litaba tse ama-
nang le bokooa kahare ho Leso-
tho, re etele marang-rang a rona 
ho www.lnfod.org.ls kapa u in-
golisetse ho fumana leselinyana 

lena la rona la litaba ka khoeli ka 
marang-rang, ka ho ngolla ho 
pletsau@gmail.com. U kopuoa ho 
ba le bolokolohi ba ho fana ka 
maikutlo le litlhahiso holima seo u 
se balileng ka ho ikopanya le 
b o h l o p h i s i  b a  r o n a  h o    
m a y n g 1 @ g m a i l . c o m  k a p a 
moeletsi@lnfod.org.ls. U bile u ka 
re letsetsa ho 2232 0345 kapa oa 
hla ua re etela liofising tsa LNFOD  
tse Old Europa.  

Litakaletso tse molemo; 

May Ng le Rabasotho Moeletsi  

 

Rea le amohela ho Ntsoe Leng  

Puo ka molula setulo  

Likhoeling tse tġeletseng tse 
fetileng , re  elelletsoe lipheto-
ho tse  ntle tse etsahalang ka 
hare ho naha ea rona ea Leso-
tho, tse ka fihlisang naha 
tsoelopeleng. Ke ikamahanya 
le Basotho ba heso ho the-
holetsa liphetoho tsena tseo re 
nang le tġepo ea hore li tla re 
tlisetsa bokamoso bo chab-
ileng. Leha ho le joalo,  re 
tlamehile ho netefatsa hore  le 
batho ba nang le bokooa ba 
una melemo ntlafatsong ena. 

Qalong ea tumellano ea Mach-
aba a kopaneng, moo e buo-
ang ka litokelo tsa batho ba 
nang le bokooa, e ananela 
bohlokoa ba ho fumaneha ha 

sechaba, taba tsa moruo, le 
bochaba; tse amanang le bo-

phelo le thuto, le tabeng tsa 
bophatlalatsi ba litaba le 
phapanyetsano ea litaba ho 
bebofaletsa batho ba nang le 
bokooa hore le bona ba tsebe 
ho natefeloa ke litokelo tsohle 
tsa mantlha tsa botho.   

óMuso oa Lesotho o loketse ho 
bona hore ha u  fana ka 
litġebeletso sechabeng sohle, 
ho sena ba sekisetsoang, o 
ipapasitse le litataiso tsa leano 
la litaba tsa bokooa. óMuso o 
lokela ho shebana le boitlamo 
ba ona ba ho ntlafatsa meaho 
ea sechaba e teng hore e 
tsebe ho fihleleha le ho batho 
bohle, le ho matlafatsa  batho 
ba nang le bokooa tabeng tsa 

moruo.   óMe re etse ka matla 
hore batho ba nang le bokooa 

ba una molemo litabeng tsa 
moruo le litabeng tsohle tse 
amang sechaba. 

Bongiwe Buzi 

Molula Setulo oa Komiti ea 
phethahatso LNFOD  

õMamekhatlo oa Mekhatlo ea 

Batho ba nang le Bokooa 

Lesotho  



Ke rata ho lakaletsa batho ba nang le bokooa kere-
semese e monate le mahlohonolo a selemo se 
secha. Lekala la heso ha ómoho le óna re teng ho le 
sebeletsa. 

 
Joalo ka lekala re hloka ho bopa sechaba se tsotel-
lang ho kenyeletsoa hoa batho ba nang le bokoa 
ka hare ho likaroloana tsa rona tsa tġebetso. Lekala 
la heso lea elelloa hore hona le liphephetso tse 
ngata haholo tseo batho ba nang le bokooa ba 
kopanang le tsona, tse boima haholo hoo re ke 
keng ra iphapanyetsa tsona. 

 
Batho ba nang le bokooa ba fumana litġita tse nga-
ta tse ba thibelang ho nka karolo litabeng tse 
amang sechaba ka kakaretso. Litġita tsena li ka 
hlaha ka mefuta e fapakaneng joalo ka sebopeho 
sa tikoloho eo batho ba nang le bokooa ba leng ho 
eona, hape le litloaelo tse mpe tse kenyeletsang 
khethollo tseo batho ba nang le tsona ha ba  leba-
ne le batho ba nang le bokooa. Hona ho qetella ho 
etsa hore batho ba nang le bokooa ba sitoe ho fu-
mana litġebeletso tse fanoang sechabeng joaloka: 
thuto, khiro, tlhokomelo ea bophelo bo botle, le 
mokhoa oa ho sebelisa lipalangoang. Kaofela rea 
elelloa hore liphephetso tsena tseo batho ba nang 
le bokooa ba tobanang le tsona li ama  malapa a 
bona, sechaba, le naha ka kakaretso. 
 

Ho fihlela katleho le tsoelopele bakeng sa batho 
bohle, re tġoanetse ho hopola hore batho ba nang 
le bokooa ke karolo ea rona metseng moo re phe-
lang óme re tlameha ho ba fa tlhompho e ba loke-
lang. Ka mantsoe a mang re tġoanetse ho tlosa  
litġita tsohle tse ba emang  pele e le hore le bona 
ba matlafatsoe, ba be monyetleng oa ho nka karolo 
litabeng tse amang sechaba. 

 
Lekala la ntġetsopele ea sechaba le ntse le se le 

qalile ho pheta boikabello ba ho khothaletsa mato-

na makaleng ana a mang ómusong hore ba kenye-

letse batho ba nang le bokooa ha ba fana ka 

litġebeletso sechabeng. Lekala la heso le itlama ho 

Mohlomphehi `Matebatso Doti, Letona la NtĢetsopele ea Sechaba  

Leqephe la 2 Ntsoe Leng  

Mamela Maikutlo  

netefatsa hore makala ohle a kenyeletsa litlhoko 

tsa batho ba nang le bokooa ha ba etsa likha-

kanyo tsa lichelete. Ke lebeletse ka tġepo hore 

re tla sebelisanang ka mofuthu le mekhatlo ea  

batho ba nang le bokooa, ha re ntse re fana ka 

litġebeletso sechabeng. 



Kholo ea thuto  bakeng sa bana ba nang le litlhoko 
tse ikhethang e hahlametsoe ke boitlamo bo fapa-
kaneng bo hlahang machabeng, litumellanong le 
melaoana eo ho eona Lesotho le e tekenetseng, eo 
ka hona e bileng e tlamang hore e phethisoe. 
Lekalana lena la thuto e ikhethang le ile la theoa ka 
selemo sa 1991. Ka 1993, ho ile hoa etsoa boithuto 
ba  ho sheba hore na lekalana lena le ka tlisa 
molemo o feng thutong. Hoo ho ile hoa etsa hore 
naheng ka bophara ho hloauoe likolo tse leshome 
tsa mathomo tse ileng tsa qala ho kenyeletsa ba-
rutoana ba nang le litlhoko tse ikhethang.  

 

Sepheo sa ho ruta bana ba nang le litlhoko tse 
ikhethang  Lesotho mona ke ho ba buella hore ba 
khone ho kenyeletsoa ka hare ho lenane tsamaiso 
la likolo ka tsela e ntseng etloahelehile, e le hore le 
bona ba tle ba tsebe ho fumana litsebo tseo ba ka 
khonang ho phela ka tsona , ekasitana le ho fuma-
na molemo oa thuto.  
 

Ho ea ka moralo oa nako e telele oa lekala la thuto 
oa 2005-2015, baithuti ba na ba kenyelelitse ba 
nang le bokooa ba masapo, le ba nang le bokooa 
ba kelello,  ba nang le lineo le litalenta, le ba nang 
le bothata ba boitġoaro. 

Lekala la thuto le boetse le elelloa tlhokahalo ea ho 
fana ka tġehetso likolong tse rutang le ho hlokome-
la bana ba nang le bokooa, ba hlokang tlhokomelo 
e matla ho fumantġoa thepa e ka arabelang tlhoko 
tsa bona holima tġehetso eo ômuso o se ntse o fana 
ka eona likolong tse kenyeletsang ba nang le 
bokooa. 
Baithuti ba nang le litlhoko tse ikhethang ba tobana 
le liphepetso tse ngata ho fumana thuto ka ha ho 
ntse ho na le liphephetso tse ka reng ho se ba 
amohele, ho khesoa, ho ba sekisetsoa le ho se 
bakenyeletse hoo ba qetellang ba salla morao ba sa 
nke karolo mesebetsing ea sekolo e mengata.  

 
Molao o tġehetsang le ho tataisa taba ea ho kenye-
letsa bana ba nang le bokooa likolong ha o so ka o 
etsoa mona Lesotho. Hona ho bakile lesisitheho  
likolong tse ngata ho bona hore lisebelisoa ómoho le 
litichere tse nang le litsebo tsa thuto e kenye-
letsang li ba teng likolong tse joalo. Ho bile ho bo-

nahala bokooa bo tsamaea le bohloki kaha ho ee 
ho bonahale bana ba nang le bokooa ba sitoa ho 
patalloa chelete ea sekolo tse ikemetseng. 

 
Barutuoa ba nang le bokooa ba masapo le ba nang 
le bokooa ba pono ba sitisoa ho kena ka bobebe 
liphaphusing tse ngata likolong, óme hona ho etsa 
hore ba kene likolo ka monyebe. Ho ba bang ba 
bona ba kang ba nang le tlhoko ea tġebeliso ea 
puo ea matsoho ba ee ba sokole kaha litichere tsa 
bona li sa tsebe puo ena. Ba nang le bokooa ba 
pono bona ba hloka ho bala ka mongolo oa bona 
oa o bitsoang boreili (Braille). Ke sekolo se le seng 
fela sa mathomo Lesotho mona se ngolisang bana 
ba nang le bokooa ba pono le se le seng se pha-
hameng. 

Hona le tlhokahalo e kholo haholo ea matichere a 
rutang bana bana ka hona boemo bona bo boela 
bo  baka tġitiso kaha joale ho tla hlokahala hore ho 
rupelloe matichere. Sekolo se seholo sa litichere  
(LCE) le sekolo se seholo sa sechaba (NUL) li fana 
ka koetliso e le ho hlahisa litichere tse nang le 
litsebo tsa ho ruta bana ba nang le lithloko tse 
khethehileng. Hona ho fana ka tġepo ea hore ka-
moso litichere tse rupetsoeng li tla ba teng.  

 
Ho bile ho na le khaello ea thuto e etsetsoang bana 

ba nang le bokooa ba sa le banyane. Tsela ea 

thuto eno moo e teng ha e kenyeletse letho la 

thuto ea bana ba nang le tlhoko tse ikhethileng. 

Tlhokahalo ea matichere a rupetsoeng e etsa hore 

bana ba fumane thuto ea maemo a nepahetseng. 

ôMapuseletso Sakoane 

Mohlahlobi oa Thuto e ikhethileng  

Lekaleng la thuto le koetliso  

Leqephe la 3 Khatiso ea bone  



Leqephe la 4 Ntsoe Leng  

iso le meriana ke litsibi tsa tlhabollo litsing tse 
ikhethang tsa tlhabollo ele ho pholosa tġebetso ea 
bona e thefulehileng. 
 
Litsibi li kenyelletsa bahlabolli le lingaka tsa 
masapo le bafolisi ba tġebetsong ho hlalosa 
bafokolang feela. 
 
Mehato e amohelehang ea boikamohelo e kenye-
letsa ha motho ea joalo a nka khato ea ho hlalosa 
mathata a hae,  e le mathata a sa hlaheng mekhat-
long ea sechaba kapa a hlahisoa ka ketso ea mo-
hau empa e le a hlahang e le a litokelo tsa mantlha 
ho kenyeletsa moruo le lipolotiki. 

 
Setġoantġo se joalo se qhela tlhabollo ka litlhare 
moo  eleng hore ea sethatho e phahamisoa ke 
mekhatlo bakeng la batho ba nang le bokooa , athe 
ea ho qetela e hlaha molemong oa batho ba se 
nang bokooa ho latela melao ea mekhatlo ea sech-
aba. 

Ka Advocate R.M. Masemene 

Mohloli-thero oa litaba tsaka mona ke ho bontġa 
bokooa ka leihlo la bongaka le ho lokolisa hore naa 
litlamorao ke lifeng ha ho shejoa bokooa ka leihlo 
leo la bongaka. 

 
Katamelo 

 
Hohle moo batho ba phelang tsela eo sechaba sa 
mono se phelang ka teng e kaba boemong ba 
motse kapa ba naha, kelello eo ba nang le eona e 
le sechaba ke eona e tlang ho laola hore na ba 
itġoara ka tsela tse joang le katamelo ea bona ba-
thong ba bang. 

 
Phethahalo 

 
Taba ea litloaelo e laola hore motho ea 
tloaelehileng kapa ea phethahetseng ona le kelello 
e chabileng le ômele o senang bokooa a ka tseba ho 
tġoara,  oa nkha, oa latsoa, oa bona e bile oa utloa. 
 

Bongaka 

 
Bongaka bo nka ho fosahala ha pono ea motho e 
siko kapa a na le bokooa ba pono ka moo ho 
tloahelehileng. Bo bile bo ka batla ho lokisa phoso 
eo e teng mahlong a motho ka hore a sebetsoe 
mahlo, a fuoe likhalase tsa mahlo kapa a fu-
mantġoe molamu o mo thusang ho tsamaea moo 
mekhoa ea ho lokisa e hlotsoeng. 

 
Phoso e bonahalang ómeleng  oa motho e nkoa e  
bokoa ba  bokooa ba masapo, bo ka phekoloang ka 
ho otlolloa ha masapo, ho tsamaea ka lithupa kapa 
ho lula holima koloeana e khannoang. 
 

Ho se sebetse hantle ha kelello ea motho kapa 
bohlale ba hae bo nkuoa e le moo kelello ea hae 
esa holing, moo le mahlale a sitoang ho fana ka 
tharollo. 

 
Ho haelloa ke kutlo kapa puo ho ka se lokisoeng ke 
meriana ho nkuoa e le bokooa ba kutlo. 
 
Tlhabollo. 

 
Motho ea nang le se hlalosoang kaholimo ke motho 
ea nang le bokooa . Ba lokeloa ke tlhabollo ka phol-

Advocate R.M. Masemene  



Leqephe la 5 Khatiso ea bone  



Makholo-kholo a batho ba nang le bokooa a ile a 
khobokana Mokhotlong ho keteka letsatsi la mach-
aba la batho ba nang le bokooa. Letsatsi lena le ile 
la hloauoa ke machaba a kopaneng ho ba la 3 Tġi-
toe hore ka lona ho ketekoe lefatġe lohle.  

 
Batho ba fetang makholo a supileng ba bile teng 
tlotlisong ea letsatsi lena óme ba hoanta toropong 
ea Mokhotlong.  Mohoanto o ile oa lateloa ke lipuo 
tse kenyeletsang puo ka  Letona la 
Ntġetsopele ea sechaba, Morena oa sehlooho oa 
Mokhotlong morena Mathealira Seeiso le boemeli 
ba mekhatlo e latelang e ikemetseng; basali le mo-
lao (WLSA), CEF, lekhotla la mekhatlo e ike-
metseng (LCN) le LNFOD. 
 

Mohoo oa selemo sena e bile ho tlosa litġita 
thutong e le hore thuto e kenyeletse batho ba nang 
le bokooa.  Lipatlisiso li bontġa hore hore ke bonya-
ne mashome a mane lekholong a bana ba nang le 
bokooa ba lipakeng tse 5-10 ba sa keneng sekolo 
le ha thuto ea mathomo e sa lefelloe.  
 

Mofumahali Bongiwe Buzi, molula-setulo oa komiti 
ea LNFOD ea phethahatso o itse: ñKa letsatsi lena 
batho ba nang le bokooa ba khobokana ómoho ho 
hlasimolla sechaba sa batho ba nang le bokooa le 
sechaba ka kakaretso. Le ha hole joalo ho 
bohlokoa ho rona hore re sebetse ka thata selemo 
ho pota ho etsa phetoho sechabeng sa rona hore e 

be sechaba se kenyelletsang batho ba nang le 
bokooa mererong eohle ea sona.ò 
 

Mokete ona o ne o tġehelitsoe ke LCN, WLSA, Mo-
hale Transport, Management Sciences for Health 
(MSH), Project Management Services, Lesotho Col-
lege of Education, Seeiso High School le motġehetsi 
ea ka sehloohong e leng Lekala la Ntġetsopele ea 
Sechaba.  
 

Ke lekhetlo la borobong Lesotho le keteka letsatsi 
lena óme selemong sa 2013 mokete o tla tġoareloa 
Qachasô nek. 

 

Makholo -kholo a hoanta Mokhotlong ho tlotlisa letsatsi la machaba la 

batho ba nang le bokooa  

Leqephe la 6 Ntsoe Leng  

Mohl. Letona la NtĢietsopele ea Sechaba ð 

Mokhotlong, ka TĢitoe 2012,  

Litaba tsa batho ba nang le bokooa...  


